
Árdís Rut Einarsdóttir nemandi í 
9. bekk Grunnskólans á 
Hólmavík sigraði SMS- kosn-
ingu í söngvakeppni félags-
miðstöðva sem fram fór þann 25. 
janúar í Laugardalshöllinni. 
Árdís keppti fyrir hjönd 
félagsmiðstöðvarinnar Ózon á 
Hólmavík. Lagið sem Árdís söng 
var Þú sem ert mér allt með 
hljómsveitinni Í Svörtum Fötum 
og hafði Bjarni Ómar Haraldsson 
forstöðu-maður félagsmiðstöðv-
arinnar látið útsetja lagið 
sérstaklega fyrir Árdísi, en 

undirleikurinn var spilaður af 
geisladisk í keppninni. 
Sigurvegari keppninnar var 
Rakel Pálsdóttir frá 
félagsmiðstöðinni Arnardal á 
Akranesi. Þrátt fyrir frábæra 
frammistöu var Árdís ekki 
meðal þriggja efstu skv. vali 
dómnefndar. Fyrir mistök hjá 
skipuleggjendum keppninnar 
láðist að kalla hana upp á svið 
og veita henni viðurkenningu 
fyrir árangurinn. Jóhannes Helgi 
Alfreðsson var meðal 18 
þátttakenda í sem kepptu í 

tölvuleiknum Fifa2003 en hann 
féll úr keppni í annarri umferð. 
Rúmlega 20 krakkar á aldrinum 
14-16 ára fóru suður til að 
hvetja sína fulltrúa og voru þeir 
Alfreð Símonarson, Jón Ragnar 
Gunnarsson og Kristján 
Sigurðsson sem fylgdu hópnum 
suður og sinntu jafnframt gæslu, 
en á fimmta þúsund unglingar 
sóttu keppnina. Haldið var heim 
á ellefta tímanum á laugardags-
kvöldi og gekk ferðin vel þrátt 
fyrir nokkra úrkomu og hálku 
þennan dag.                        -kse 

Strandasýslu tók við 
formennsku í klúbbnum nú um 
áramótin. Árlega stendur 
Lionsklúbburinn fyrir öflugu 
fjáröflunar- og líknarstarfi. Þar 
ber hæst sölu á jóladagatölum 
og ljósaperum. Þá má nefna að 
jólasveinar á vegum klúbbsins 
flokkuðu og báru út 2500 
jólakort á Hólmavík og þykir 
heimsókn þeirra með kortin 
orðin ómissandi hefð á 
Þorláksmessu.                 -kse 

Lionsklúbbur Hólmavíkur hóf nýtt 
ár með fundi sem var sá 700. frá 
stofnun klúbbsins árið 1961. Í 
klúbbnum eru í dag 18 félagar og 
er tæpur þriðjungur þeirra konur. 
Ein kona gekk í klúbbinn á þessum 
tímamótum, Ásdís Leifsdóttir 
sveitarstjóri á Hólmavík, og var 
hún sjötta konan til að ganga í 
klúbbinn. Var þetta jafnframt 
fyrsti fundurinn sem kona stjórnar 
hjá Lionsklúbbi Hólmavíkur en 
Áslaug Þórarinsdóttir sýslumaður í 

Ásdís Leifsdóttir og Áslaug 
Þórarinsdóttir á fundinum. 

Héðan og þaðan 
Útkall hjá Björgunarsveitinni. 
Um áttaleytið á laugardaginn fyrir 
rúmri viku var Björgunarsveitin 
Dagrenning á Hólmavík kölluð út, 
ásamt fleiri sveitum, til að leita að 
vélsleðamanni sem hafði ætlað að 
ferðast um í nágrenni Drangajökuls.
Þaðan fóru fljótlega af stað átta 
vélsleðar og snjóbíll ásamt um tug 
björgunarsveitarmanna. 
Maðurinn fannst í húsi innst í 
Ísafjarðardjúpi á ellefta tímanum en 
að sögn virkaði farsími hans ekki og 
gat hann af þeim sökum ekki látið 
vita af ferðum sínum.  
Hólmadrangur kominn til 
Fiskiðjunnar 
Rækjuvinnslan Hólmadrangur ehf., 
er nú komin í eigu Fiskiðjunnar 
Skagfirðings á Sauðárkróki eftir að 
Fiskiðjan festi kaup á öllum 
hlutabréfum Eimskipafélags Íslands 
í Skagstrendingi hf á Skagaströnd 
en fyrirtækið hefur verið eitt af 
einingunum í sjávarútvegshluta 
Eimskips. Hólmadrangur er stærsti 
atvinnuveitandinn á staðnum en hjá 
fyrirtækinu starfa á milli 25 og 30 
manns.  
Óveður og ófærð 
Janúarveðrið hefur víða sagt til sín 
og kom það m.a. til laust fyrir miðjan 
mánuðinn að hreppsnefndarfundi 
var í fyrsta sinn á þessu kjörtímabili 
frestað vegna veðurs.  Ekki kom þó 
til þess að skólahald félli niður á 
Hólmavík, en þegar veður er slæmt 
er foreldrum falið að ákveða hvort 
börn komi til skóla. Skólabílar voru 
hins vegar ekki í ferðum meðan 
veðrið var sem verst. 

Arnar S. Jónsson er 
umsjónarmaður með 
spurningakeppni 
Strandamanna sem 
Sauðfjársetur á Ströndum 
mun standa fyrir nú í febrúar 
og mars. Arnar, eða Addi 
eins og hann er oftast 
nefndur, er frá Steinadal í 
Kollafirði, Strandamaður í 
húð og hár og hefur búið hér 
stærstan hluta ævinnar. Tvö 
ár eru síðan hann flutti 
hingað aftur frá Reykjavík 
ásamt konu sinni Hildi 
Guðjónsdóttur og eiga þau 
son á öðru ári, Brynjar Frey. 
Einnig á Addi soninn Tómas 
Andra sem er að verða 6 ára. 
Spurningakeppni fyrirtækja 
og félaga var í fyrsta sinn 
haldin í fyrra og heppnaðist 
gríðarlega vel. Mæting var 
með miklum ágætum, um 
130 manns mættu á hvert 
keppniskvöld. Sextán lið 
hafa skráð sig til keppni í ár 
sem er sami fjöldi og í fyrra. 
Þar af eru fimm aðilar sem 
koma nýir inn með lið og  
því jafnmörg sem ekki taka 

þátt aftur.Að sögn Arnars er 
fyrirkomulag keppninnar 
með svipuðu sniði, nema 
hvað keppniskvöldin verða 
fjögur í stað þriggja í fyrra, 

þar sem hvert kvöld reyndist 
fulllangt. Einnig verður 
meira um myndir og 
hljóðdæmi til að lífga upp á 
keppnina. Áfram verður 

keppt annan hvern sunnudag 
og hefst keppninn 
næstkomandi sunnudag 8.
febrúar. Dregið var á 
mánudag og á auglýsingu hér 

aftar í blaðinu má sjá hvaða 
lið drógust saman. Hildur 
Guðjónsdóttir mun áfram 
verða manni sínum til halds 
og trausts sem stiga– og 

tímavörður í keppninni. Það 
er Félag áhugamanna um 
Sauðfjársetur á Ströndum 
sem kemur að framkvæmd 
keppninnar og er öll vinna 
unnin í sjálfboðavinnu. 
Ýmsir aðilar lána einnig 
nauðsynlegan búnað og 
þannig sameinast 
heimamenn til að gera 
keppnina sem best úr garði, 
enda hafa vinsældirnar í 
fyrra sýnt að keppnin er 
komin til að vera. 
Þá hefur Hólmavíkurhreppur 
ákveðið að styðja keppnina á 
myndarlegan hátt með því að 
fella niður húsaleigu í 
félagsheimilinu öll 
keppniskvöldin.  Aðspurður 
kvaðst Arnar hafa þurft að 
semja um 800 spurningar 
fyrir keppnina. “Þetta er 
mikil vinna en samt gaman”. 
Arnar vildi koma því á 
framfæri að hann hyggðist 
taka sér frí sem spyrill og 
dómari eftir þessa keppni og 
vildi því auglýsa eftir 
áhugasömum aðila til að 
taka starfið að sér fyrir næstu 
keppni. Sauðfjársetrið mun 
þó áfram sjá um keppnina. 

-kse 

Matthías Lýðsson                                                                   
Hafdís Sturlaugsdóttir 
Húsavík 
510 Hólmavík 

Hólmavík, 20. janúar 2004 
 

Varðar:  Opið bréf til hreppsnefndar Hólmavíkurhrepps. 
1. Spurt var hvort ekki hefði þurft að taka samninginn fyrir á Hreppsnefndarfundi?   Jú, slíkan samning ber að fjalla um á hreppsnefndarfundi 
og var fjallað um samninginn tvisvar hjá hreppsnefnd Hólmavíkurhrepps. 

a)     Spurt var ef það hefði verið gert hvenær var sá fundur haldinn og hvernig og hvenær til hans boðað og hvar bókaður?  Þeir fundir 
voru haldnir:  24. júní 2003 og 12. ágúst 2003 og var fjallað um samninginn undir liðnum “Trúnaðarmál” og bókaður í trúnaðarbók 
hreppsnefndar Hólmavíkurhrepps.  Til þessara funda var boðað með löglegum hætti, þ.e. fundarboð ásamt dagskrá og fundargögnum 
sent út til hreppsnefndarmanna sem og varamanna og dagskrá auk þess hengd upp í  Kaupfélagi Hólmavíkur og á skrifstofu hreppsins, 
4. sólarhringum fyrir hreppsnefndarfund. 

b)    Spurt var hvort ekki hefði þurft að ræða það sérstaklega fæli samningurinn í sér útgjöld umfram fjárhagsáætlun?   Samningurinn 
felur ekki í sér nein útgjöld fyrir Hólmavíkurhrepp og því óþarfi að ræða það sérstaklega. 

c)     Spurt var hvort til álita hafi komið hugsanlegt vanhæfi einstakra hreppsnefndarmanna við afgreiðslu málsins og hverjir þeirra hefðu 
tekið þátt í afgreiðslu þess?   Í 19. gr. sveitarstjórnarlaga nr. 45/1998 segir orðrétt: “ Við túlkun á því hverjir teljist nánir venslamenn 
er höfð hliðsjón af ákvæðum 3. gr. stjórnsýslulaga nr. 37/1993.”  Samkvæmt þeirri grein er ekki um hugsanlegt vanhæfi að ræða hjá 
einstökum hreppsnefndarmönnum og því ekki ástæða fyrir þá að víkja af fundi við afgreiðslu málsins.  Því tók öll hreppsnefnd þátt í 
afgreiðslunni og var samningurinn samþykktur samhljóða. 

d)    Spurt var hvort samningurinn yrði aðgengilegur fyrir íbúa hreppsins og þá hvar, hvernig og hvenær hann yrði birtur íbúunum?  
Hreppsnefnd Hólmavíkurhrepps á eftir að taka ákvörðun um hvort, og þá hvernig, samningurinn verður birtur íbúunum enda felur 
samningurinn ekki í sér ráðstöfun á fjármunum hreppsins. 

2. 
a)     Spurt var um hvernig samið hefði verið um víxilútgáfu Tóftardrangs? Hólmavíkurhreppur fékk víxlana afhenta eftir undirritun 

samnings og bar engan kostnað vegna þeirra. 
b)    Spurt var um hvernig samið hefði verið um ábyrgð á endurgreiðslu virðisaukaskatts til Tóftardrangs?  Það sama á við um greiðslu 

virðisaukaskatts, Tóftardrangur féll frá kröfu sinni á hendur Hólmavíkurhreppi um ábyrgð á endurgreiðslu virðisaukaskatts að fjárhæð 
5 millj. kr. 

c)     Spurt var um hvort lagðir hefðu verið fram endurskoðaðir reikningar til að sýna fram á hvernig fjármununum hefði verið varið og ef 
ekki hvert þeir hafi farið?  Nei.  Hreppsnefnd Hólmavíkurhrepps hefur skilist að það fjármagn hafi farið í boranir og annan kostnað 
vegna leitar að heitu vatni. 

d)    Spurt var hvort Tóftardrangur hefði fengið einhver réttindi vegna jarðhitans í landi Þorpa?  Tóftardrangur hefur ekki fengið nein 
réttindi vegna jarðhitans við Þorpa, hvorki vinnsluleyfi né önnur leyfi sem hreppsnefnd er kunnugt um. 

e)     Spurt var hvort samkomulagið fæli í sér að Hólmavíkurhreppur eignist borholur og rannsóknargögn?  Nei, Hólmavíkurhreppur hefur 
ekki sóst eftir eignarétti á borholum né gögnum um jarðhitann í Þorpum. 

f)     Spurt var um hversu há fjárhæðin hefði verið vegna þess að Kirkjubólshreppur hafði ekki greitt sinn hlut af sameiginlegum kostnaði 
frá áramótum fyrir sameininguna og hvernig samið hefði verið um þann þátt málsins?  Hólmavíkurhreppur hefur þegar fengið bætur 
frá Jöfnunarsjóði vegna ógreiddra reikninga en óvíst er hvort sú fjárhæð verði að fullu bætt.   

g)     Spurt var um lögfræðikostnað sem fyrrum hreppsnefnd Kirkjubólshrepps stofnaði til vegna stjórnsýslukæru Hafdísar Sturlaugsdóttur 
og sendur var Hólmavíkurhreppi eftir sameiningu?  Lögfræðikostnaður fyrrum hreppsnefndar Kirkjubólshrepps vegna 
stjórnsýslukæru Hafdísar Sturlaugsdóttur var ekki greiddur af Hólmavíkurhreppi heldur endursendur til viðkomandi lögfræðinga 
ásamt skýringum.  Hver greiddi þann reikning hefur hreppsnefnd Hólmavíkurhrepps ekki hugmynd um og kemur það í raun ekki við 
hvað hefur orðið um hann. 

3. 
a)     Spurt var hvort dómsmál hafi orðið vegna svipaðra mála, þ.e. þegar sveitarstjórnir/hreppsnefndir hafa gengið allharkalega á 

sveitarsjóði í undanfari sameiningar?  Ekki hafa orðið dómsmál, svo vitað sé, þó sveitarfélög hafi eytt öllum sínum sjóðum fyrir 
sameiningu og þ.a.l. ekki fallið dómur í slíkum málum.  Í raun má segja að það eitt hafi ákveðið fordæmisgildi.  Og út frá því má 
hugleiða þá spurningu hvort það sé í raun hlutverk nýs sameinaðs sveitarfélags að stefna fyrrum sveitarstjórn/hreppsnefnd vegna 
stjórnsýslubrota?  Væri það ekki ríkisvaldsins að sjá um slíkt?  Er Félagsmálaráðuneytinu ekki ætlað að vera æðsta vald yfir 
sveitarstjórnarstiginu og ber því þá ekki að sjá til þess að réttlætinu sé fullnægt telji þeir að á því sé brotið?  Er það ásættanlegt fyrir 
sveitarstjórnarstigið að Félagsmálaráðuneytið úrskurði sem æðsta vald í málefnum þess en fylgi ekki eftir þeim úrskurði heldur lætur 
sveitarfélögum það eftir hvort þau láti reyna á þann úrskurð eður ei? 

b)     Spurt er um hvernig greiðslu kostnaðar er háttað vegna Tóftardrangsmálsins og um endurgreiðslur fyrrverandi hreppsnefndar 
Kirkjubólshrepps og/eða stjórnar Tóftardrangs vegna þeirra fjármuna sem teknir voru úr sveitarsjóði fyrir sameiningu?  Kostnaður 
Hólmavíkurhrepps vegna Tóftardrangsmálsins er enginn þar sem Jöfnunarsjóður sveitarfélaga veitir framlag til hreppsins vegna þess 
kostnaðar.  Hvað snertir endurgreiðslu frá fyrrum hreppsnefnd Kirkjubólshrepps og/eða Tóftardrangi, á því fjármagni sem tekið var úr 
sjóðum hreppsins, þá eru hún engin enda ekki eftir henni leitað.  Hreppsnefnd Hólmavíkurhrepps sér ekki mismun á hvort sjóðum sé 
eytt fyrir sameiningu með því að fegra býli, umhverfi o.s.frv. eða bora eftir heitu vatni.  Í ljósi þess mætti spyrja hvers vegna fyrrum 
hreppsnefnd Kirkjubólshrepps ætti frekar að greiða til baka slíka fjármuni þegar að aðrar sveitarstjórnir eða hreppsnefndir, sem leikið 
hafa sama leikinn, þurfa ekki að gjalda fyrir það?  Það sem var með öllu óásættanlegt fyrir hreppsnefnd Hólmavíkurhrepps var 
ráðstöfun fyrrum hreppsnefndar Kirkjubólshrepps á framtíðartekjum hins nýja sameinaða sveitarfélags.   

c)     Spurt er um heildarmálskostnað vegna Tóftardrangsmálsins og hversu háa fjárhæð fyrrum hreppsnefnd og stjórn Tóftardrangs þurfa 
að greiða vegna málskostnaðar?  Hreppsnefnd Hólmavíkurhrepps er ekki kunnugt um heildarmálskostnað vegna Tóftardrangsmálsins 
en getur staðfest aftur að Hólmavíkurhreppur greiðir ekki krónu vegna málskostnaðar. 

mánaðarins og eru tíu 
uppáhaldsbækurnar hans 
tíundaðar hér til hliðar. Dagrún 
Kristinsdóttir nemandi í 3.bekk 
Grunnskólans las svo 
uppáhaldsljóðið sitt, Hver á sér 
fegra föðurland, eftir 
skáldkonuna Huldu. Loks las 
Ásdís Jónsdóttir, nuddfræðingur 

frá Steinadal sitt 
uppáhaldsljóðið sitt, Áfanga 
eftir Jón Helgason. Hún greindi 
einnig á skemmtilegan hátt frá 
kynnum sínum af þessu kvæði 
sem ort er á árunum 1934-40  og 
er einnig í miklu uppáhaldi hjá 
móður hennar.  
 

 
(Heimild:
www.
holmavik.
is/
bokasafn) 

Fyrsta bókakvöld ársins var 
haldið í Héraðsbókasafninu 
þann 8.janúar sl. Þessi kvöld 
hafa verið fastur liður í starfi 
safnsins fyrsta fimmtudag 
mánaðarins í allan vetur. Að 
þessu sinni var Ólafur 
Ingimundarson smiður frá 
Svanshóli bókaormur 

9�

Tíu uppáhaldsbækur 
Ólafs Ingimundarsonar 
bókaorms 
janúarmánaðar: 
 
Mýrin eftir Arnald Indriðason 
Hringadróttinssaga eftir J.R.
R. Tolkien  
Íslensk orðsifjabók eftir Ásgeir 
B. Magnússon  
Gerpla eftir Halldór Laxness  
Dagur í Austurbotni eftir Antti 
Tuuri  
Heygðu mitt hjarta við undað 
hné eftir Dee Brown  
Glæpur og refsing eftir Fjodor 
Dostejevskí  
Gamle Trehus eftir Tore 
Drange  
Njála  
Hálendið eftir Guðmundur 
Páll Ólafsson  
 
Vefsíða bókasafnsins er : 
Www.holmavik.is/bokasafn  
 
Þar er að finna fréttir frá 
bókakvöldum vetrarins, almenna 
umfjöllun um safnið, krakkahorn 
með mörgum athyglisverðum 
tenglum auk fjölda mynda. Meðal 
annars eru væntanlear nýjar 
myndir frá heimsókn 
leikskólabarna á safnið.  

Undanfarin skólaár hafa nemendur 10. 
bekkjar Grunnskólans á Hólmavík fengið 
að spreyta sig á því að kryfja rottur. 
Krufningin er orðin fastur liður í 
náttúrufræðikennslunni síðan Kristján 
Sigurðsson tók við henni fyrir tæpum 
fjórum árum. Um er að ræða hvítar 
tilraunarottur sem ræktaðar eru á 
tilraunastöðinni á Keldum. Nemendum er 
skipt í þriggja manna hópa og fær hver 
hópur eina rottu til krufningar. Verkefni 
hópanna er að taka líffærin úr rottunni og 
skoða hvernig þau eru samansett og 
hvernig þau liggja. Er þetta liður í 
dýrafræðinni og rottan er notuð til að sýna 
innyfli sem eru dæmigerð fyrir spendýr.
Meðal þess sem krakkarnir tóku sér fyrir 
hendur var að mæla þarma og blása í 
lungun. Krakkarnir hafa staðið sig með 
miklum ágætum og allir taka virkan þátt í 
verkefninu. 
Myndir frá rottukrufningu er að finna á 
netinu á  www.holmavik.is/skoli/
myndir/03_04/rottur 

Tveir hreppsnefdarfundir voru 
haldnir í janúar, fundur nr 1023 
þann 15. janúar og fundur nr 
1024 þann 27.janúar. Fundirnir 
hófust báðir kl 17 og fóru fram á 
skrifstofu hreppsins. Eins og 
venja er á þessum árstíma bar 
fjárhagsáætlun sveitarfélagsins 
hæst á þessum fundum. Í 
formála að fjárhagsáætlun 
kemur fram að áfram verði gætt 
aðhalds í rekstri enda er um 
miklar fjárfestingar að ræða 
annað árið í röð. 

Gert er ráð fyrir 72 millj til 
gjaldfærðra fjárfestinga, þar 
af 69 millj. til íþróttahúss og 
sundlaugar. Einnig er reiknað 
með frágangi lóðar og 
kaupum á leiktækjum við 
leikskólann og stækkun 
tjaldsvæðis. Fjármögnun frá 
rekstri er áætluð kr 15 millj., 
peningalegar eignir kr. 11 
millj., sala hlutafjár kr 16 
millj., nýtt langtímalán kr 30 
millj. , samtals 72 milljónir.  

Fyrir 1023. fundi lá erindi frá 
Jóni Jónssyni um atvinnustefnu 
sveitarstjórnar og atvinnumála-
nefndar. Þar minnir  Jón á 
fyrirspurn Sævars Benedikts-
sonar frá 12. ágúst sl. og gerir 
að sinni. Einnig gerir hann 
tillögu um skipan sérstakrar 
atvinnumálanefndar í sveitar-
félaginu. Hreppsnefnd var 
sammála um að þakka Jóni 
bréfið og gefa sér tíma fram í 
miðjan mars til að fjalla um 
atvinnustefnu sveitarfélagsins. 

-Á 1023. fundi var einnig opið 
bréf frá Jórunni H. Jónsdóttur 
um hálku á götum Hólmavíkur. 
Hreppsnefnd þakkar þetta bréf 
og mun taka innihald þess til 
athugunar að því leyti sem snýr 
að hreppnum.  

-Á 1023.fundi var tekið fyrir 
erindi frá Hannesi Leifssyni um 
umsókn hans um aðstöðu fyrir 
hesta að Víðidalsá. Haraldur V.
A. Jónsson lagði fram bréf dags. 
12. jan. 2004 varðandi þennan 
dagskrárlið og óskaði eftir því 
að víkja af fundi. Ásdís 
Leifsdóttir vék einnig af fundi.  
Tekið fyrir bréf frá Hannesi 
Leifssyni dags. 29. desember sl. 
Hann er ósáttur við afgreiðslu 
hreppsnefndar á fundi 2. 

desember sl., þar sem samþykkt 
var að hann fái aðstöðu fyrir 
þrjá hesta í hesthúsi á Víðidalsá, 
en hafnað að leigja honum ca. 
0,3 ha. lands, þar til svæðið 
hefur verið skipulagt. Hannes 
gerir athugasemdir við ákvörðun 
hreppsnefndar í skipulags-
málum, að oddviti hafi tekið sér 
umráðarétt yfir hluta húsanna á 
Víðidalsá undir sauðfé í hans 
eigu og að bréfritari skuli fá 
synjun "á meðan aðrir virðast 
geta með "sjálftöku" notað þau 
tún sem hentar án greiðslu. Í 
ljósi þessa hef ég ákveðið að 
þiggja ekki aðstöðu fyrir hesta 
mína í umtöluðu hesthúsi," 
tilkynnir Hannes Leifsson. 
Bréf Haraldar V.A. Jónssonar til 
hreppsnefndar Hólmavíkur-
hrepps og varðar, að gefnu 
tilefni, bréf Hannesar Leifs-
sonar. Í bréfi Hannesar koma 
fram svo alvarlegar persónu-
legar ásakanir í minn garð að 
ég sé mig knúinn til að svara 
þeim með bréfi og fer hér fram á 
að hreppsnefnd fjalli sérstak-
lega um þær. Hann segir orðrétt 
í bréfinu "- - oddviti 
hreppsnefndar, Haraldur V.A. 
Jónsson, hefur tekið sér 
umráðarétt yfir hluta 
útihúsanna á Víðidalsá - -". 
Einnig segir hann í sama bréfi 
" - - aðrir virðast geta með 
sjálftöku notað þau tún sem 
hentar án allrar greiðslu." Ekki 
verður annað skilið af bréfinu 
en verið sé að ásaka 
undirritaðan um þjófnað. Árið 
1999 sótti ég undirritaður ásamt 
Victori Erni Victorssyni um að 
taka á leigu jörðina Víðidalsá þ.
e.a.s. tún og fjárhús. Nokkrar 
umræður urðu þá um það mál 
en það fór síðan á þá leið að 
hreppsnefnd hafnaði því. 
Sumarið 2000 fékk ég leyfi 
fyrrverandi sveitarstjóra Þórs 
Arnar Jónssonar til að nýta 
hluta fjárhúsanna fyrir sauðfé 
fjölskyldunnar yfir vetrar-
tímann. Þá sóttist ég ekki eftir 
að fá til afnota tún á Víðidalsá 
og hefur ekki staðið til síðan. 
Það er alfarið rangt að ég hafi 
nýtt mér túnin á Víðidalsá án 
leyfis. Sauðfé það sem ég og 
fjölskylda mín hefur í hluta af 
fjárhúsunum, er flutt annað 
strax að loknum sauðburði og 
kemur ekki í fjárhúsin að 
Víðidalsá aftur fyrr en fé er 
tekið inn að hausti. Ég hef því 
engra hagsmuna að gæta vegna 
þeirra túna sem eru á Víðidalsá. 

Ég hef hingað til annast fjallskil 
í Víðidalsárlandi jafnt sem 
Kálfaneslandi og eru það ófáar 
vinnustundir að hausti. Ekki 
hefur verið gerður neinn 
reikningur fyrir þeirri vinnu og 
engin laun þegin fyrir. Ég hef 
heldur ekki hagsmuna að gæta 
vegna hesthúss þess sem 
Hólmavíkurhreppur á að 
Víðidalsá, hef ekki sótt þar um 
pláss fyrir hesta og hef það ekki 
í hyggju. 
Lagt var fram bréf dags. 9. des. 
2003 sem svar við bréfi 
Hannesar Leifssonar dags. 24. 
nóvember 2003. Ennfremur 
upplýsingar um skilgreiningu á 
opnum svæðum samkv. 
reglugerð. Samþykkt var að 
hreppsnefndarmenn sem 
afgreiddu þetta mál svari 
Hannesi Leifssyni og geri grein 
fyrir málsatvikum. 
-Á 1023.fundi voru samþykktar 
umsóknir um bása í hesthúsinu 
á Víðidalsá frá Alfreð G 
Símonarsyni og Kristjóni 
Þorkelssyni. 

Fyrir 1024. fundi lá opið bréf til 
hreppsnefndar frá Matthíasi 
Lýðssyni og Hafdísi 
Sturlaugsdóttur vegna 
“Tóftardrangsmálsins”. Þetta 
bréf birtist í síðasta tölublaði 
Fréttanna til fólksins (í des. sl.) 
og var á þessum fundi ákveðið 
að svara því, og er svarbréfið 
birt annars staðar í þessu 
tölublaði (á bls 4).  

Í skýrslu sveitarstjóra sem lá 
fyrir sama fundi var m.a. rætt 
um að leitað hefði verið eftir 
kaupum á íbúðinni að 
Víkurtúni 15. Væntanlegir 
kaupendur hyggjast þó ekki nýta 
hana fyrr en eftir 4-5 ár og hafa 
leigjendur því örugga leigu 
áfram. Einnig er útlit fyrir ða 
Víkurtún 9 losni 1.maí vegna 
breytinga á þjónustu á vegum 
svæðisskrifstofu fatlaðra. Á 
fundinum samþykkti 
hreppsnefnd að auglýsa 
Víkurtún 15 til sölu. Þá kom 
fram í skýrslunni að eigandi 
líkamsræktarstöðvar hefði boðið 
notuð líkamsræktartæki til 
kaups, sem líklega eru fáanleg 
fyrir um 20% af verði nýrra 
tækja. Var sveitarstjóra falið að 
kanna kaup á þessum tækjum. 

Þá kom fram að Einar K 

Guðfinnson Alþingismaður  var 
nýlega á ferðinni og taldi hann 
brýnt að framkvæmdir við 
vegalagningu um Arnkötludal 
Gautsdal gætu hafist á 
næstunni. Ástæða er til að 
minna aðra Alþingismenn á 
mikilvægi þessar vegar. 

Að lokum var í skýrslunni gerð 
grein fyrir framkvæmdum við 
hesthúsið að Víðidalsá. Öll 
vinna var unnin sjálfboðavinnu 
en leiguverð fyrir bása er 
óakveðið. Formlegar umsóknir 
höfðu borist fyrir 11 af 16 
básum og voru fleiri 
væntanlegar. Fyrir sama fundi 
lágu umsóknir frá Victori Erni 
Victorssyni um 5 bása og 
Ingvari Péturssyni um 2 bása. 
Voru umsóknirnar báðar 
samþykktar. 

-Fyrir 1024. Fundi lá minnisblað 
frá Sögusmiðjunni vegna 
upplýsingamiðstöðvarinnar. 
Fram komu áform um svipaðan 
rekstur og í fyrra, þó er talin 
ástæða til að halda þeim 
möguleika opnum að opna fyrr á 
helstu álagshelgum. Einnig var 
rætt um að þörf á að hafa 
ljósritunarvél á staðnum og tvær 
tölvur. Þá var gerð tillaga um að 
fá vinnuskólann til að aðstoða 
við föst verkefni á tjaldstæðinu. 
Loks kemur í minnisblaðinu 
fram að greiðsla Sögu-
smiðjunnar fyrir vinnuframlag 
utan opnunartíma reyndist 
aðeins of lág miðað við vinnu-
framlag. Bauð því Sögusmiðjan 
280 þúsund krónur auk vsk. og 
var samþykkt að greiða þá 
upphæð í ár, en í fyrra fékk 
Sögusmiðjan greiddar 250 
þúsund krónur.  

-Á 1024. Fundi var samþykkt að 
styrkja för öldungaliðs á á 
Evrópumeistaramót öldunga í 
skák. Fjórir fyrrverandi 
Íslandsmeistarar í skák hafa 
gefið kost á sér til fararinnar og 
er Jón Kristinsson á Klúku 
meðal þeirra. Samþykkt var að 
styrkja liðið um 50 þúsund 
krónur.  

-Á 1024. Fundi var samþykkt að 
styrkja spurningakeppni 
Strandamanna með 
niðurfellingu á húsaleigu í 
félagsheimilinu.                    -kse 

Hvað? Hvenær? Hvar? 

Bóka– og ljóðakvöld Fimmtudaginn 5.feb kl 20:15 Í Héraðsbókasafninu 

Starfsdagur  (lokað) Föstudaginn 6.feb  Í leikskólanum 

Íþróttahátíð Grunnskólans Laugardaginn  7.feb kl 10 Í í þróttahúsinu 

Spurningakeppni Sauðfjársetursins Sunnudaginn 8.feb kl 20:00 Í félagsheimilinu Hólmavík 

Skipulagsdagur (frí hjá nemendum) Þriðjudaginn 10.feb Í Grunnskólanum 

Spurningakeppni Sauðfjársetursins Sunnudaginn 23.feb kl 20:00 Í félagsheimilinu Hólmavík 

Foreldraviðtöl (frí hjá nemendum) Miðvikud. 25.feb (öskudagur) Í Grunnskólanum 

Látið vita um viðburði .... .... eða fasta liði stina@holmavik.is / s. 8673164 

Fastir liðir eins og venjulega: 

Kirkjukór Hólmavíkurkirkju-æfingar fimmtudagar kl 20:30 í Hólmavíkurkirkju 

Kvennakórinn Norðurljós-æfingar miðvikudagar kl 20:00 í Hólmavíkurkirkju 

Félagsstarf eldri borgara þriðjudagar kl 14:00-17:00 í Grunnskólanum (nýrri enda) 

Hvað er um að vera? 

Kökubasar 
 
 
 
 
 
 
 
Verður í kaupfélaginu á Hólmavík 

 föstudaginn 6.febrúar kl 14-17,  
eða meðan birgðir endast. 

 
Ferðasjóður Danmerkurfara í 8.-9.bekk 

Fyrsta keppniskvöldið í spurningakeppni vinnustaða og 
félaga á Ströndum verður í Félagsheimilinu á Hólmavík 
sunnudaginn 8.febrúar. Keppnin hefst stundvíslega kl 20:00. 
 

Liðin sem mætast í fyrstu umferð eru: 
 

Skrifstofa Hólmavíkurhrepps-Lyfsalan Hólmavík 
Hólmadrangur-Grunnskólinn Drangsnesi 

Héraðsbóksafn Strandasýslu-Félag eldri borgara 
Bitrungar-Sparisjóður Strandamanna 

 
++++++++++++++++++++++++++++  

 
Annað keppniskvöld fer fram sunnudaginn 22.febrúar og 

hefst keppnin kl 20:00 í Félagsheimilinu á Hólmavík. 
 

Á seinna kvöldinu mætast: 
 

Strandahestar-Kaupfélag Steingrímsfjarðar 
Nemendur Hólmavíkurskóla-Fiskvinnslan Drangur 

Leikfélag Hólmavíkur-Heilbrigðisstofnunin á Hólmavík 
Strandagaldur-Kennarar Hólmavíkurskóla 

 
Aðgangseyrir er kr.500.– fyrir 16 ára og eldri 

 
Sauðfjársetur á Ströndum býður upp á kaffi  

og gúmmelaði á góðu verði í hléinu. 

Fimmtudaginn 5. febrúar kl 20:15. 
 

• Jóhanna Guðbjörg Rósmundsdóttir og 
Matthías Lýðsson lesa uppáhaldsljóðin sín. 

 
• Júlíanna Ágústsdóttir, bókaormur 

mánaðarins, kynnir uppáhaldsbækurnar sínar 
 

• Kaffi og kleina 
�

Allir velkomnir 
Héraðsbóksafn 
Strandasýslu 

(Til húsa í Grunnskólanum) 

Spurningakeppni Strandamanna 2004 

Sauðfjársetrið á vefnum: 
Www.strandir.is/saudfjarsetur 

Margir Hólmvíkingar höfðu ærna 
ástæðu til að fagna bóndadegi og var 
það vel við hæfi að þann dag voru 
tekin í notkun nýuppgerð hesthús í 
eigu sveitarfélagsins. Af því tilefni 
var opið hesthús þar sem almenningi 
gafst kostur á að skoða aðstöðuna og 
gæða sér á kaffi og kleinum. Um er 
að ræða 16 til 17 bása hesthús sem 
er hluti af stórum útihúsum á 
jörðinni Víðidalsá skammt sunnan 
Hólmavíkur. Húsið var keypt á 
uppboði í haust og var  þegar hafist 
handa við endurbætur þess af 
áhugasömum aðilum. Húsið var 
alfarið innréttað upp á nýtt, loftið 
einangrað, málað, smíðaðir vandaðir 
básar og komið upp brynningarkerfi. 
Að sögn Ásdísar Leifsdóttur nemur 
efniskostnaður, að kaupverði 
meðtöldu, tæpri hálfri milljón króna 
en með sjálfboðavinnu leigutaka er 
líklega um að ræða 
verðmætaaukningu sem nemur að 
minnsta kosti tveimur og hálfri 
milljón. Reiknað er með að 

Samkvæmt niðurstöðum 
skýrsluhalds fjárræktarfélaganna 
eru tvö sauðfjárbú í 
Hólmavíkurhreppi með hæstan 
reiknaðan meðalþunga 
dilkakjöts eftir skýrslufærðar ær, 
ef miðað er við bú með fleiri en 
100 skýrslufærðar ær. Hjá 
Indriða Aðalsteinssyni og 
Kristbjörgu Lóu Árnadóttur á 
Skjaldfönn var meðalþungi 
reiknaðs kjöts eftir ána 38,3 kg 
en þar eru 213 skýrslufærðar ær  
og fjöldi lamba eftir hverja á 
1,77, sem er nokkuð yfir 
meðaltali. Hjá Reyni 
Stefánssyni og Ólöfu Jónsdóttur 
í Hafnardal, sem koma næst á 
eftir, er meðalþungi reiknaðs 
kjöts eftir ána 37,4 kg og fjöldi 
lamba á hverja á 1,88. Uppgjöri 
á skýrslum er ekki að fullu lokið 
en reiknað er með að 
landsmeðaltal verði nálægt 26,5 
kg af reiknuðu kjöti eftir ána.
Listinn nær yfir bú með yfir 100 
skýrslufærðar ær þar sem 
reiknað dilkakjöt haustið 2003 
var 30 kg eða meira og telur alls 
66 bú. Á listanum eru alls tíu bú 
í Strandasýslu. Einnig er birtur 
listi yfir bú með yfir 36 kg af 
reiknuðu kjöti eftir hverja á. Þar 

Því miður voru ekki til myndir frá þessum tveimur bæjum í 
safni FTF en þessi mynd úr Kaldalóni fær að fljóta með í 
staðinn 

eru efstu búin jafnan með mjög 
fáar skýrslufærðar ær. Á þeim 
lista eru Indriði og Lóa á 
Skjaldfönn í níunda sæti og 
Reynir og Ólöf í Hafnardal í 
þrettánda sæti. Allir bæir þar 
fyrir ofan á þessum lista eru 
með 40 ær eða færri.  
Á fyrrnefnda listanum eru auk 
Skjaldfannar og Hafnardals; 
Ragnheiður Jónsdóttir 
Gestsstöðum, Björn og 
Guðbrandur á Smáhömrum, 
Sigurður Jónsson í Stóra-
Fjarðarhorni, Guðjón Jónsson á 
Gestsstöðum, Birna og Ingi í 
Kaldrananesi, Björn Torfason á 
Melum 1, Jón Stefánsson 
Broddanesi 1, Hrólfur 
Guðjónsson í Heiðarbæ og Einar 
og Guðbrandur í Broddanesi 2. 
Þegar listarnir voru birtir á 
netinu snemma í janúarmánuði 
var lokið skýrslufærslum fyrir 
186 þúsund ær. 
 
Listana er að finna á netinu á 
slóðinni: 
http://www.bondi.is/
landbunadur/wgbi.nsf/key2/
saudfjarraekt-
nidurstodurskyrsluhalds  

C����

leigutekjur dugi fyrir kostnaði og því 
er raunar ekki um neinn útlagðan 
kostnað að ræða fyrir sveitarfélagið, 
sagði Ásdís. Útlit er fyrir að allir básar 
verði í útleigu þegar í vetur og virðist 
sem áhugi á hestamennsku hafi aukist 
með tilkomu þessarar góðu aðstöðu. 
Jörðin Víðidalsá er í eigu 
Hólmavíkurhrepps og nýlega festu 
listamennirnir Skúli Gautason og 
Þórhildur Örvarsdóttir kaup á 
íbúðarhúsinu sem þau hyggjast gera 
upp á næstu misserum. Jörðin verður 
áfram nýtt af sveitarfélaginu og eftir er 
að vinna framtíðarskipulag hennar. �

